Mánaðarvísur

Janúar
(Lag: Ef að ég hjá pabba...)


Janúar er kaldur, en krakkar fara á skíði
Ef kemur snjór í fjöllin og landið verður hvítt.

Kannski finnst þá sumum vera betra að skólinn bíði

En byrja að loknu jólafríi að púla upp á nýtt.

Febrúar

(Lag: María, María)

Margir telja þig mesta undur
febrúar,febrúar

Á þorra verður oft vinafundur,
Febrúar, febrúar

Að öðru leyti er helst umtalsvert 

Að þú mánaða systur ert.

Febrúar, febrúar o.s.frv.

Mars

(Lag: Voða bágt á veslings rútur/Stenka Rasin)

Mars er eins og montinn strákur

Mest þó ef hann páska ber.

:,: Vorið stundum vill’ann boða,

verður þá að gæta að sér:’:

Apríl

(Lag: Frjálst er í fjallasal)

Í apríl fær vorið völd
víst þó sé golan köld,

Á sumardag fyrsta er sungið.

Gengið um göturnar,

Glatt svífa blöðrurnar

Ein og ein gæti þó sprungið.

Maí

(Lag: Emil í Kattholti)

Oft er veðrið heitara og vonir nýjar glæðast,

og vinir ganga hönd í hönd er kemur fram í maí.

Þá landið fer að grænka meir og lömbin smáu fæðast,

Og lífið tekur stakkaskiptum jafnt í sveit og bæ.

En fuglar byggja hreiður sín í brekku og mó,

Og börnin eiga að leyfa þeim að vera í friði og ró.

Júní

(Lag: Komdu og skoðaðu í ...)
Næst birtist júní, þá bjart er um nætur,

og börnin þau leika sér kvöld efir kvöld.

Þá ilmur úr jörðu er óvenju sætur

Og upp sprettur litskrúðug blómanna fjöld.

Á sautjánda júní við óskum þess flest

að ekki neitt rigni og hlýni sem mest.

Tralalala....

Júlí

(Lag: Sól, sól skín á mig)
Júlísól, sjáðu mig

Síst vil ég missa þig,

Vel og lengi þú verma skalt.

Júlísól, sjáðu mig!

Ágúst

(Lag: Ljúfa Anna)
Ágúst, águst er okkar vinur kær,

Þó sumri hakki og haust færist óðum nær.

Og menn eru á ferð og flugi. 

Því fríið á alla hugi.

Og vítt um heim

Á vikum tveim

Væri fróðlegt að fylgja þeim.

September
(Lag: Það búa litlir dvergar) 

Er sumarið alveg búið í september?

Já, svona líður tíminn – æ, því er verr!

Skólans aftur opnast dyr,

Eflaust margur krakkinn spyr:

“þarf ég kannski tösku að kaupa mér?”

Október

(Lag: Óli skans)
Október, október,

Ertu dál’tið gleyminn?

Flýttu þér, flýttu þér

Að fara út í heiminn.

:,:Í gær var síðasti september.

Reyndu að muna, hafðu í huga

Hver þá næstur er!:’:

Nóvember

(Lag: Fyrr var oft...)
Nú er kominn nóvember,

nætur hverfa í skugga.

Kannski er ráð þá kvölda fer

Að kíkja í búðar glugga.

Í ljósadýrð þar líta má

leikföng handa öllum.

En hver sem vill þau feginn fá

Þarf fullt af hundraðköllum.

Desember

(Lag: Ískólanum, í skólanum... )
Í desember, í desember

er dýrleg hátíð jóla.
Þó gleðji okkur gjöf að fá

Er gleymum þeim sem fæddist þá.

Í desember, í desember

er dýrleg hátíð jóla.

